
PLAN XERAL DE ATENCION A DIVERSIDADE DO CENTRO

Este documento foi elaborado pola xefa do departamento de orientacion conforme as directrices
establecidas no Decreto 229/2011 do 7 de decembro (DOG do 21 de decembro de 2011), polo
que se regula a atencion a diversidade do alumnado dos centros docentes da Comunidade
Auténoma de Galicia nos que se imparten as ensinanzas establecidas na Ley Organica 8/2013
(LOMCE), de 9 de diciembre, para la mejora de la calidad educativa.

O Plan Xeral de Atencion a Diversidade (PAD) é ratificado cada curso escolar polo Claustro do
centro e, a proposta deste 6rgano, posteriormente & aprobado, tamén cada curso, polo Consello
Escolar, de acordo co establecido no punto 2 do artigo 11 do Decreto mencionado.

Neste presente curso académico 2020-21 a atencion a toda a diversidade
do alumnado esta marcada polas medidas sanitarias e seguindo estritamente o
PROTOCOLO DE ADAPTACION AO CONTEXTO DA COVID-19 NOS CENTROS DE
ENSINO NON UNIVERSITARIO DE GALICIA PARA O
CURSO 2020-2021.
Os apoios do alumnado lévanse, na medida do posible, fora da aula
ordinaria coa finalidade de minimizar posibles riscos de contaxio e

respectando os grupos burbulla establecidas en cada grupo-aula.

Tal e como se determina no protocolo anteriormente mencionado:

- O departamento de orientacion colaborara co equipo Covid na identificacidon das
necesidades de proteccidn e hixiene que este alumnado precisa para a sua atencion.

- Determinacion das medidas para o uso de espazos de PT e AL, departamento de
orientacion ou aulas especiais do centro.

- O equipo COVID, en colaboracién co departamento de orientacion establecera as

medidas concretas en relacion coa diferente tipoloxia de alumnado con NEE.



1. Xustificacion baseada no contexto.

O noso centro, CPI MANUEL SUAREZ MARQUIER, esta no concello do Rosal, na provincia de
Pontevedra, atdépase este concello cofiecido pola excelente calidade dos seus vifios, ademais da

sUa beleza natural.

Pertence a comarca do Baixo Mino, limitando polo Norte co concello de Oia; ao Sur con A Guarda

e o rio Mifo; polo Leste con Tomifio e ao Oeste co océano Atlantico.

Conta cunha extensién de 41’2 km2 e unha poboaciéon de preto de 6500 habitantes. A sua
principal canle fluvial € o rio Tamuxe ou Carballas, que nace nos montes da Groba e desemboca
no Pai Mifio. Os seus montes principais son O Torroso, O Campo do Couto, A Valga, O Lousado e
As Bornas. Esta integrado por catro parroquias: Santa Marifia do Rosal, San Miguel deTabagon,

San Xoan de Tabagdn e San Bartolomeu das Eiras.

O CPI Manuel Suarez Marquier cataldgase como un centro de ensino publico, dependente da
Conselleria de educacion e ordenacion universitaria da Xunta de Galicia no que reciben formacion

un colectivo de 391 alumnos/as.

O noso centro educativo, dado que € un centro que conta, entre outras, coas seguintes aulas
especificas: aula de tecnoloxia, varias aulas de informatica, aula de plastica, aula de musica, aula
de audiovisuais, laboratorio de bioloxia e xeoloxia, ximnasio, aulas tematicas, laboratorio de

idiomas, biblioteca, etc. Contamos tamén con aulas-materia e departamentos ou seminarios.

No CPI Manuel Suarez Marquier impartiranse durante o presente curso académico 2020-21 as

ensinanzas de: Educacion Primaria e Educacion Secundaria Obrigatoria (ESO).

Temos no curso actual un programa de mellora da aprendizaxe e o rendemento (PMAR) de 1
curso (3° de ESO).

O Concello de O Rosal no que esta situado o CPI, pédese definir como un municipio rural coa
poboacién moi dispersa e con recursos socioculturais modios-baixos. Estas son variables que se
deben considerar a hora de analizar as necesidades educativas que presenta o alumnado, xa que
en moitas ocasions vefen condicionadas polo baixo nivel sociocultural da familia de procedencia,
a dificultades por mor da dispersidon xeografica das relacions sociais cos iguais féra do que son as

horas lectivas e o dificil acceso a recursos culturais como bibliotecas, etc.

O total de alumnos e alumnas matriculados no CPI neste curso é de 386 alumnos/as.



A poboacion escolar €, polo tanto, moi heteroxénea e con caracteristicas diferenciais que o Plan

de Atencion a Diversidade e demais documentos do centro deben ter en conta.

Considerando que un dos obxectivos prioritarios da Atencion a Diversidade € a personalizacién
dos procesos de ensino, tentarase dar a resposta educativa mais axeitada as diferentes
necesidades que presenta o alumnado e igualmente se partira dun modelo de intervencion que
tefa como lina fundamental de traballo a prevencién e a atenciéon tempera das diferentes

dificultades, sempre en funcién dos recursos cos que contamos no CPI.

Nos primeiros cursos de Educacion Primaria, prestarase especial atencion, na medida do
posible, aos procesos de adquisicion das aprendizaxes instrumentais basicas, asi como ao

fomento da autonomia do alumnado.

En secundaria atenderase o desenvolvemento social e persoal do alumnado ademais de incidir
igualmente nas técnicas de traballo intelectual e nas actividades de orientaciéon académica e

profesional.

As actividades de tipo preventivo van dirixidas é conxunto da poboacion escolar e no plan de
Atencion a Diversidade e de Orientacion consideraranse igualmente aquel alumnado que por
diversas razons presente necesidades educativas especiais derivadas de condicions
desfavorables asi como aquel alumnado de altas capacidades. Para este fin, no CPI contase con
diversos recursos materiais e humanos como as aulas de apoio e as profesoras de pedagoxia
terapéutica, de audicion e linguaxe, asi como material especifico para o alumnado con Dislexia,

ademais do profesorado das diferentes areas e materias.

Na organizacion do Plan de Atencion a Diversidade e da orientacién para o curso 2020-21
tratarase, en resumo, de dar resposta as necesidades e prioridades detectadas e/ou demandadas
pola comunidade escolar. Intentarase integrar as actividades do departamento de orientacion na
dinamica ordinaria do centro, tentando que as funcidns e competencias deste departamento
sexan cofiecidas, dende o comezo de curspo, por todos os membros que compoifen a

comunidade educativa.

Pensamos que coa LOMCE varia o compromiso do sistema educativo & establecer unha
educacion de calidade para todo o alumnado, equidade na educacion que garanta a igualdade
de oportunidades e o esforzo compartido por todas as persoas que compofien a comunidade
educativa. O departamento de orientacién fara que se mantefian eses obxectivos ou finalidades
basicas con especial atencion as medidas de atencion a diversidade por ser unha necesidade de
todo o alumnado e de todas as etapas educativas, converténdose, polo tanto, no principio reitor

da nosa actividade.

Tamén dende o noso departamento teremos moi en conta o pleno desenvolvemento da

personalidade e das capacidades afectivas do alumnado, a transmision dos valores que



favorezan a prevencidon de conflitos e resolucién pacifica dos mesmos, a liberdade persoal, a
responsabilidade, a tolerancia, a igualdade e a xustiza, que son os que constituen a base da vida

en comun dentro dos principios democraticos de convivencia.

Unificando todos estes principios e buscando que se convertan nunha realidade, destacase a
importancia de concibir a formacion como un proceso permanente que se desenvolve durante
toda a vida; polo tanto é imprescindible incrementar a flexibilidade para permitir o transito da

formacién ao traballo e viceversa.

Dende hai uns anos, temos en conta na planificacién do D.O o traballo por competencias tamén
a hora de atender a diversidade do alumnado, neste curso temos en conta as sete competencias

Crave propostas pola LOMCE. Son as seguintes:

v' Comunicacion linguistica (CCL),

\

Competencia Matematica e Competencias basicas en Ciencias e Tecnoloxia (CMCT),
Competencia Dixital (CD),

Aprender a aprender (CAA),

AR NEEEN

Competencias Sociais e Civicas (CSC),

\

Sentido da iniciativa e espiritu emprendedor (CSIEE)

v Conciencia e expresions culturais (CCEC).

Na actualidade, no ensino secundario temos alumnado cada vez mais diverso e heteroxéneo,
debido @ ampliacién da escolarizacién obrigatoria ata os 16 anos e a inclusion dun colectivo ata
fai uns anos ausente neste tramo educativo, como é o caso do alumnado con necesidades
educativas especiais. En termos xerais, nesta etapa educativa, o alumnado podese agrupar, entre

outros, en varios grupos ou colectivos:

1. Alumnado que cursa de maneira ordinaria a etapa pero que posuen distintos intereses e
opcions académicas e profesionais.

2. Alumnado que presenta dificultades de aprendizaxe transitorias en determinados momentos ou
materias curriculares.

3. Alumnado cun importante retraso global da escolaridade e/ou con dificultades de aprendizaxe
significativas en varias materias.

4. Alumnado que presenta condicidns persoais de discapacidade sensorial, motora ou mental.

5. Alumnado con problemas de comportamento, en xeral.

6. Alumnado que posue altas capacidades intelectuais.



A atencién a diversidade constitue asi un mecanismo de axuste da oferta educativa as
capacidades, intereses e necesidades do alumnado que actua como elemento compensador das
desigualdades en educacion, polo que constitue o principio complementario da comprensividade
curricular e un instrumento basico para a constitucidn dunha escola inclusiva. Este verdadeiro
compromiso social, enfatizado polas sucesivas Leis Organicas que se tefien promulgando nos
ultimos anos, obriga as institucions escolares e as comunidades educativas a responder a un dos
principais retos que ten o noso sistema educativo: a resposta educativa a diversidade.

O CPI Manuel Suarez Marquier escolariza maioritariamente alumnado procedente do CRA Maria
Zambrano de O Rosal e unha pequena minoria de alumnado procedente da contorna que vai
medrando curso a curso.Tamén temos alumnado procedente de concellos limitrofes como A
Guarda.

A meirande parte do alumnado provén dun entorno rural, cun nivel socio-cultural baixo e medio-

baixo.

2. Marco normativo basico.

e O Decreto 229/2011, do 7 de decembro, polo que se regula a atencion a diversidade do
alumnado dos centros docentes da Comunidade Autonoma de Galicia nos que se imparten
as ensinanzas establecidas na Lei organica 2/2006, do 3 de maio, de educacion no seu
artigo 11 expoén que sera o DO o responsable de elaborar o Plan Xeral de Atencion a
Diversidade, que formara parte da Programacion Xeral Anual, de acordo coas directrices
da comision pedagoxica e as achegas dos departamentos didacticos que trasladaran ao

equipo directivo e que sera aprobado no Consello Escolar por proposta do Claustro.

Neste Decreto especificase no capitulo | do titulo preliminar establece os principios e fins
do sistema educativo; entre os principios que o inspiran destacan a calidade da educacion
para todo o alumnado; a equidade, a inclusién educativa e a non discriminacién; a
concepcion da educacion ao longo de toda a vida; a flexibilidade para adecuar a educacion
a diversidade de aptitudes, intereses, expectativas e necesidades do alumnado; a
orientacion educativa e profesional do estudantado; o esforzo compartido por alumnado,
nais, pais ou titores e titoras legais, profesorado, centros, administracions, institucions e o
conxunto da sociedade, e a autonomia para establecer e adecuar as actuacions
organizativas e curriculares. Mediante eses principios tratase de conseguir o éxito escolar

de todo o alumnado.

e Ley Organica 8/2013 (LOMCE), de 9 de diciembre, para la mejora de la calidad
educativa.



e Real Decreto Legislativo 1/2013 de 29 de novembro, polo que se aproba o Texto
Refundido da Lei Xeral de dereitos das persoas con discapacidade e da sua insercion

social. (Este Decreto deroga a LISMI)

e Artigo 16° “Alumnado con n.e.a.e” do Decreto 105/2014, do 4 de Setembro, polo que
se establece o curriculo de Educacion Primaria (en referencia ao alumnado de nova
admision).

e Artigo 7° “Alumnado con n.e.a.e” e o Capitulo lll “Orientaciéon e Atencion a
Diversidade” do Decreto 86/2015, do 25 de Xuino, polo que se establece o curriculo
da Educacion Secundaria Obrigatoria e o Bacharelato.

e Orde de 6 de Outubro de 1995, que regula as adaptacions do curriculum (asi como o
reforzo educativo).

e Orde do 20 de Febreiro de 2004 pola que se establecen as medidas de Atencion
Especificas para o alumnado procedente do extranxeiro.

e Circular 9/ 1999, da Direccidén Xeral de Ordenacion Educativa e F.P., pola que se dictan
instruccions para a atencion a diversidade na E.S.O.

e Orde de 27 de Decembro de 2002, pola que se establecen as condicions e criterios para
a escolarizacién en centros sostidos con fondos publicos de alumnado de educacion non
universitaria con N.E.E.

e Circular 8/ 2009, da Direccién Xeral de Educacién, F.P. e Innovacion Educativa, pola que
se regulan algunhas medidas de atencion a diversidade para o alumnado de E.S.O.

e RESOLUCION do 29 de Maio de 2019, da Direccion Xeral de Educacién, Formacion
Profesional e Innovacion Educativa, pola que se ditan instruciéns para o
desenvolvemento, no curso académico 2020/21, do curriculo establecido no Decreto
86/2015, do 25 de xuno, da educacién secundaria obrigatoria e do bacharelato nos

centros docentes da Comunidade Autdnoma de Galicia.

° O Decreto 120/1998, do 23 de abril, regula a orientacion educativa e profesional na

Comunidade Auténoma de Galicia.

Neste apartado cabe destacar tamén, ainda que non se engloba dentro do marco normativo que

rexe a actividade orientadora do centro educativo, a posta en marcha dos protocolos marcados

pola Conselleria, que guian a boa practica docente nos casos que asi o requiren.



3. Identificacion e valoracion das necesidades

A recollida de informacién necesaria para a identificacion do alumnado con necesidades
educativas de apoio ou reforzo, asi como doutras medidas de atencién a diversidade recollidas

neste plan, farase a través de:

a) Recollida de Informacién doutros Centros:

Ao longo do curso o departamento de orientacion mantera reunidns trimestrais cos responsables
de orientaciéon dos centros dos que proceden alguns dos nosos alumnos/as, co obxectivo de
recoller informaciéon do alumnado que previsiblemente se vaia incorporar ao noso CPIl para
facilitar a continuidade na progresion da accion educativa, integrar a todo o alumnado no seu
novo grupo e na dinamica do centro e conseguir dar respostas axeitadas a aquel que poida

requirir dun apoio especial.

b) Sesidéns de avaliacion:
e Avaliacién Inicial: A comezos de Outubro realizarase a avaliacidn inicial en cada un dos
cursos de ESO, nas que se recollera informacion sobre:

a) Nivel de competencia curricular de cada area/materia.
b) Integracion no grupo-clase e no centro

c) Axustes das medidas educativas propostas

d) Aspectos organizativos de aula

e Realizaranse tres sesions de avaliacidon coincidindo cos tres trimestres do curso:
primeira, segunda e terceira avaliacion, esta ultima coincidira coa avaliacion ordinaria. En
setembro realizarase unha sesion de avaliacion extraordinaria en Educacion Primaria e
na ESO.

¢) Xuntanzas de nivel: Procurarase realizar quincenalmente reunions do profesorado titor de
cada nivel coa xefa de estudos, as especialistas de PT e AL e a xefa do departamento de
orientacion. Nestas reunions farase o seguimento da evolucion académica do alumnado e do

desenvolvemento do Plan de Accion Titorial.

d) Reuniéons do equipo docente: Ademais das preceptivas xuntas de avaliacion realizaranse

sempre que se considere necesario para unha mellor coordinacion do profesorado do grupo.

e) Revision de informes e informacioéns varias que se elaboraran no centro de procedencia.

Nos casos que se considere oportuno, baixo demanda e co acordo da familia, o departamento de



orientacion en colaboracidn co profesorado realizara as avaliacions psicopedagoéxicas e informes

pertinentes.

f) Coordinacién e seguimento dos casos que o requiran cos Servizos Sociais do concello,

Centro de Saude e outras institucions ou asociacions.

Para calquera intervencion especifica do departamento de orientacion co alumnado do centro con
necesidades especificas de apoio educativo ou necesidades especiais, féra das mais ordinarias,
que requira o acordo das familias requirese demanda por escrito ao xefe do departamento de

orientacion da persoa titora do grupo.

4. Niveis de Concrecion Curricular

A Atencion a Diversidade adopta formas diferentes segundo o nivel de concrecién curricular no

que nos atopemos.

No Decreto sobre desenvolvemento Curricular:

e No seu caracter aberto e flexible.

¢ No equilibrio entre os diferentes tipos de contidos e o grao de adquisicion.
¢ No equilibrio no desenvolvemento das distintas capacidades.

e Nos principios metodoldxicos.

¢ Na avaliacion.

¢ Na optatividade crecente 6 longo da etapa.

Na Concrecion curricular:

¢ Na adecuacion dos obxectivos da etapa as caracteristicas e posibilidades de cada alumno.
e Nas programacions das distintas areas e materias.
¢ Nas medidas de atencion a diversidade.
¢ Nas materias optativas propostas.
e No Plan de Accion Titorial e no Plan de Orientacion Académica e Profesional.
Na aula:
e Na seleccidn, organizacion e secuenciacion dos contidos.
¢ No desefo das estratexias didacticas.
¢ Nos procedementos de avaliacion.

¢ Nas adaptaciéns ordinarias do curriculo.



5. Determinacion das actuacions
Os obxectivos deste PAD inspiranse nos principios contemplados na LOE, no Titulo Preliminar,
Capitulo |, e, por suposto, na LOMCE e no Decreto 229/2011, do 7 de decembro.

a) A calidade da educacion para todo o alumnado, independentemente das suas condiciéns e
circunstancias.

b) A equidade, que garanta a igualdade de oportunidades, a inclusién educativa e a non
discriminacion e actue como elemento compensador das desigualdades persoais, culturais,
economicas e sociais, con especial atencion as que deriven de discapacidade.

c) A flexibilidade para adecuar a educaciéon a diversidade de aptitudes, intereses,
expectativas e necesidades do alumnado, asi como aos cambios que experimentan o

alumnado e a sociedade.

Actuacions dos centros docentes.

No marco das actuacions destinadas a adecuar a resposta educativa a diversidade, os centros

docentes deberan:

1.Tomar as decisiéns e adoptar as medidas que optimicen a accion educativa respondan as
necesidades do alumnado e contribuan & consecucién das competencias e dos obxectivos das
diferentes etapas e ensinanzas.

2. Desefnar e poier en practica accions preventivas e de deteccion tempera, garantindo un
tratamento educativo personalizado e adaptado a realidade de cada alumna e de cada alumno.

3. Concretar e desenvolver os principios de atenciéon a diversidade nas decisions de caracter
pedagoxico, organizativo e de xestion do centro.

4. Desenvolver medidas e actuacions de tipo curricular, relacional e organizativo para promover a
convivencia, a non discriminacion e o respecto polas diferenzas.

5. Optimizar a organizacion dos recursos do centro para atender e dar resposta as necesidades

de todo o alumnado, en particular daquel con necesidade especifica de apoio educativo.

Obxectivos basicos:

1. Dar respostas educativas, organizativas e curriculares, adaptadas as diversas
caracteristicas individuais que presenta o alumnado referidas a capacidades, motivaciéns,
intereses, estilos ou ritmos de aprendizaxe.

2. Reconecer e respectar as peculiaridades e necesidades do alumnado, no convencemento
de que estas son diversas e esixen unha resposta personalizada.

3. Previr, detectar e avaliar as necesidades educativas do alumnado do centro derivadas dos



distintos factores que causan a diversidade de condiciéns persoais, dispofiendo os
instrumentos e estratexias mais adecuadas: avaliacion ordinaria e a avaliacién
psicopedagoxica, se fora necesaria, e propofier, no seu caso, as medidas educativas ou a
modalidade de escolarizacidon mais adecuada a través do ditame de escolarizacion.

4. Previr o abandono do sistema educativo, a inadaptacion ou fracaso escolar.

5. Asesorar ao alumnado, profesorado e familias no proceso de ensinanza-aprendizaxe para
garantir unha resposta educativa personalizada e especializada.

6. Prestar os reforzos e apoios especializados a aquel alumnado que o requira.

6. Medidas de Atencién a Diversidade vixentes para o curso escolar 2020-21

6.1 Medidas Ordinarias (Art. 8° do Decreto 229/2011 do 7 de decembro)

No marco deste decreto, considéranse medidas ordinarias de atencion a diversidade todas

aquelas que faciliten a adecuacién do curriculo prescritivo, sen alteracién significativa dos seus
obxectivos, contidos e criterios de avaliacidon, ao contexto sociocultural dos centros educativos e

as caracteristicas do alumnado. Estas medidas tefien como finalidade dar resposta as diferenzas

en competencia curricular, motivacion, intereses, relacion social, estratexias, estilos e ritmos de
aprendizaxe, e estan destinadas a facilitar a consecucién dos obxectivos e competencias

establecidas nas diferentes ensinanzas.

Sen prexuizo do establecido na normativa requladora de cada etapa ou ensinanza, entre as

medidas ordinarias de atencién a diversidade que temos en funcionamento neste curso

acadéemico- 2020-21 son as seguintes:

a) Adecuacion da estrutura organizativa do centro (horarios, agrupamentos, espazos) e da

organizacion e xestién da aula as caracteristicas do alumnado.

A direccién do centro determinara os agrupamentos de alumnado nos diferentes niveis seguindo
dentro do posible criterios de caracter pedagoéxico e organizativos en funcion das necesidades do
alumnado e da disponibilidade de recursos materiais e persoais. Todas as aulas estan dotadas de
diversos medios técnicos (proxector e ordenador) para facilitar o uso de recursos didacticos que
requiran medios audiovisuais, con acceso a rede e a materiais informaticos. Ademais, as aulas do
centro estan organizadas como aulas de materia dos diversos departamentos. Os grupos de
reforzo, os agrupamentos e grupo de mellora asisten a aulas mais pequenas e doutras
caracteristicas, nalgun caso. Algunhas delas, como nomeaba, estan organizadas en funcion das

caracteristicas das ensinanzas que se imparten (PMAR) e dotadas de recursos complementarios

como pizarra dixital ou tabletas, por exemplo. Tamén contamos cunha aula de apoio con material

adaptado e recursos técnicos e didacticos para atender o alumnado con necesidades especificas




de aprendizaxe.

Asi mesmo, destacamos a dotacion de ordenadores e un programa especifico para alumnado que
padece Dislexia, que os axuda a asimilar mellor os contidos que deben traballar nas diferentes

materias.
b) Adecuacién das programacions didacticas ao contorno e ao alumnado

Os departamentos determinaran nas correspondentes programaciéns didacticas as
competencias, os obxectivos e contidos basicos da materia que constituiran a base para
determinar e realizar os reforzos tanto na aula con todo o alumnado como a nivel individual ou en
pequenos grupos de reforzo. Esta medida, no caso de ser necesario, aplicarase ao longo do
curso, dependendo das necesidades detectadas. Asi mesmo, contamos con pautas especificas;
metodoldxicas e organizativas, orientadas a ser aplicadas polo profesorado nas suas respectivas
materias, coa finalidade de que ao alumnado destinatario (afectado por algunha das diversas

patoloxias que temos) se lle facilite ou axude a acadar os obxectivos de materia.

c) Metodoloxias baseadas no traballo colaborativo en grupos heteroxéneos, titoria entre

iguais, aprendizaxe por proxectos e outras que promovan a inclusion

Prestarase especial atencion a participacion do alumnado con necesidades educativas especiais.
Levarase a practica certas experiencias cooperativas co alumnado dos diversos cursos, sobre

todo naqueles onde se detecten mais necesidades, tanto en Educacion Primaria como na ESO.
d) Adaptaciéon dos tempos e instrumentos ou procedementos de avaliacion

En cada momento o profesorado, tendo en conta as caracteristicas e/ou dificultades do
alumnado, e para a consecucion de determinadas competencias e/ou obxectivos, pode variar a
temporalizacion na realizacion das actividades, modificando e flexibilizando estas para que sexan
variadas, motivadoras e con diverso nivel de dificultade. Do mesmo xeito seria convinte ter en
conta a modificacion dos tempos na avaliacion nos casos e contextos que asi o0 requiran
(alumnado con TDAH, TEA, discapacidade Intelectual, Trastornos, Discapacidades e Patoloxias).

Aspectos que se teran en conta, sobre todo polo gran n° de alumnado que temos escolarizado no

centro nas 2 Etapas con patoloxias diversas e discapacidades recofiecidas.

e) Desdobramentos de grupos
Esta medida esta funcionando en 6° de Educacion Primaria (Grupo A); 10 e 9 alumnos/as.
f) Reforzo educativo e apoio do profesorado con dispoiibilidade horaria

Esta medida adoptarase ao longo do curso segundo as necesidades manifestadas polo alumnado
(sobre todo co alumnado con dificultades de aprendizaxe severas e alumnado con n.e.a.e.) e a

dispofiibilidade horaria dos docentes.

g) Programas de enriquecemento curricular



Nas programacions de cada materia, os departamentos deberan contemplar a inclusion de
obxectivos, contidos e planificar actividades de ampliacion ou enriquecemento para alumnado con
bo rendemento escolar e/ou altas capacidades. Este ano, temos alumnado con diagnéstico de

Altas Capacidades. Adoptaraselle esta medida nas materias que sexa preciso. Faraselle un

seqguimento e se a situacién o require e co consentimento do Servizo de Inspeccidn fariaselle un

Enriquecemento horizontal.

i) Programas de reforzo nas areas instrumentais basicas

¢ Neste curso escolar segundo as decisiéns adoptadas a comezos de curso, procuraremos
que o alumnado que tivo reforzo educativo no curso pasado, no caso de precisalo, tena
este reforzo de continuidade, asi o alumnado que se prevé que poida precisar esta medida
seria o seguinte:

e 6 alumnos de 1° de Educacion Primaria

e 5 alumnos de 2° de Educaciéon Primaria

e 8 alumnos de 3° de Educacion Primaria

e alumnos de 4° de Educacién Primaria

¢ 5 alumnos de 5° de Educacién Primaria

¢ 5 alumnos de 6° de Educacién Primaria

e 17 alumnos de 1° de ESO.

e 13 alumnos de 2° de ESO.

j) Programas de recuperacion

O alumnado que curse Programas de Recuperacion e sexa proposto polo profesorado do curso
anterior por ter carencias nas materias instrumentais (sobre todo nas linguisticas) sera proposto

para a Exencién da Segunda Lingua Extranxeira. Neste curso escolar temos a seguinte relacion:

e 8 alumnos en 1°da ESO
e 13 alumnos en 2° da ESO.

k) Programas especificos personalizados

A Circular 8/2009, pola que se regulan algunhas medidas de atencion & diversidade para o
alumnado de ESO, establece que o alumnado repetidor de todos os cursos de ESO, seguira un
programa especifico personalizado, orientado a superacion das dificultades comunicadas polo
seu profesorado titor do curso anterior.

En 1° e 2° de ESO deberan contemplar, ademais, a posible incorporacion deste alumnado a un

programa de reforzo das areas instrumentais ou de recuperacién doutras areas, se os houbera no



centro. Nese caso este alumnado quedaria eximido da realizacibn do programa especifico
personalizado na dita area. En relacion a este dato teriamos a seguinte relacion de alumnado

repetidor, repartidos en diversos cursos das Etapas:

Neste curso, e seguindo as instruccions ditadas pola Conselleria no mes de abril para o
desenvolvemento e avaliacion do terceiro trimestre , as repeticidons tiveron caracter excepcional
polo que contamos con s6 dous alumno/as repetidores; un na Educacion Primaria e outro na
ESO.

I) Programas de habilidades sociais.
Este Programa de Habilidades Sociais desenvolverase no suposto de haber un n® determinado de

alumnado con problemas conductuais. Incluese dentro do Plan de Accion Titorial.

6.1 Medidas Extraordinarias (Art. 9° do Decreto 229/2011 do 7 de decembro)

No marco deste decreto, do que estamos a falar ao longo de todo o PAD, considéranse medidas
extraordinarias de atencidn a diversidade todas aquelas dirixidas a dar resposta as necesidades

educativas do alumnado con necesidade especifica de apoio educativo que poden requirir

modificacions significativas do curriculo ordinario e/ou supofier cambios esenciais no ambito

organizativo, asi como, de ser 0 caso, nos elementos de acceso ao curriculo ou na modalidade de
escolarizacion. Aplicaranse unha vez esgotadas as de caracter ordinario ou por resultaren estas
insuficientes.

Para a aplicacién das medidas extraordinarias sera necesaria a autorizacion da direccién do

centro educativo, do Servizo de Inspecciéon Educativa, da xefatura territorial ou da direccién xeral

que proceda, e, se é o caso, informe xustificativo do correspondente Servizo de Orientacion.

a) Adaptacions curriculares

No curso pasado 2018-19 tivemos varios alumnas/os con adaptacion curricular aprobada polo
servizo de inspeccion educativa e pensamos que, a partires de avaliacion inicial en outubro, este
curso tenamos mais ou menos 0 mesmo alumnado con ACI en funcidon das necesidades que
detectemos. Dadas as necesidades educativas e o desfase que algun do noso alumnado ten,

debido as diversas patoloxias, trastornos e Discapacidades recofiecidas que temos no CPI.
A previsién do alumnado con ACI para este vindeiro curso seria a seguinte:
v' 5 alumnos de Educacién Primaria.

v 9 alumnos na ESO.

b) Agrupamentos flexibles.

Consiste en realizar desdobramentos transitorios co alumnado de distintos grupos do mesmo



nivel cun atraso académico xeneralizado para constituir grupos especificos nunha ou varias
materias.

Neste curso escolar non temos esta medida en funcionamento.

c) Apoio do profesorado especialista en Pedagoxia Terapéutica e/ou en Audicion e

Linguaxe

Salientar que dadas as peculiares caracteristicas do alumnado que temos escolarizado no CPI,
xa que temos unha ratio moi elevada de alumnado con n.e.a.e., neste curso escolar, dotouse en
Educacién Primaria de 1 especialista de PT en Educacion Primaria, polo que prestan servizo no
CPI:

v' 1 especialistas de Pedagoxia Terapéutica en Educacion Primaria

v" 1 especialista de Audicion e Linguaxe compartida con outros centros en Educacion

Primaria.
v' 2 especialista de Pedagoxia Terapéutica na ESO (traballa tamén co alumnado de E.P.

Para o alumnado con necesidades educativas especiais e dificultades de aprendizaxe
diagnosticadas previamente ou que poidan xurdir ao longo do proceso educativo e

fundamentalmente en Educacién Primaria.

A previsidn para este curso escolar en relacion a atencidon educativa das especialistas de PT e AL

€ a seguinte:

Durante este curso académico, tal e como se reflexa na introducién deste documento, os

apoios tefien lugar féra da aula debido a crise sanitaria.

v' En 1° de Educacion Primaria son atendidos 5 alumnos pola especialista de AL (alguns

destes alumnos son atendidos pola coidadora)
v" En 2° de Educacién Primaria son atendidos 3 alumnos pola PT e 5 alumnos en AL

v" En 3° de Educacién Primaria son atendidos 5 alumnos polas PT e 6 alumnos pola

especialista de AL. Un deles atendido pola coidadora
v" En 4 °de Educacién Primaria son atendidos 8 alumnos pola PT.

v' En 5° de Educacién Primaria son atendidos 5 alumnos polas PT, un deles atendido tamén

pola coidadora.
v" En 6° de Educacién Primaria son atendidos 5 alumnos pola PT.

v" En Educacion Secundaria Obrigatoria son atendidos 33 alumnos pola PT (1° e 2° curso)



Esta relacién de alumn@s que reciben esta medida de atencién a diversidade ten caracter flexible

e pode ser obxecto de modificacién en funcion das necesidades e a evolucién dos mesmos.

d)Flexibilizacion da duracion do periodo de escolarizacion
Non temos esta medida prevista para este curso académico.

e) Programa de mellora da aprendizaxe e o rendemento
Neste curso 2020/21 contaremos cun programa de mellora da aprendizaxe e o rendemento en 3°
da ESO con:

e 7 alumn@s.

As familias xa estan informadas e a conformidade das mesmas entregada no centro.

g) Atencién educativa ao alumnado que, por circunstancias diversas, presenta dificultades

para unha asistencia continuada a un centro educativo

A atencién educativa hospitalaria e/ou domiciliaria ten por finalidade a continuidade do proceso
formativo do alumnado que, por prescricion facultativa, debido a enfermidade ou lesion, non poida

asistir con regularidade ao centro por un periodo prolongado de tempo.

Neste momento non temos ningun alumno nestas circunstancias.

h) Grupos de adquisicion das linguas

Tratase de programas destinados a asegurar unha competencia linguistica basica do alumnado

estranxeiro cun descofiecemento total ou parcial das linguas obrigatorias en Galicia.

No presente curso temos dous alumnos que descoriecen 0s dous idiomas cooficiais da nosa
comunidade auténoma. Debido a situacion sanitaria na que estamos inmersos na actualiadade, e
seguindo o protocolo da Conselleria de Educacion, non é posible a creacion dun grupo destas
caracteristicas polo que, ditos alumnos seran atendidos de forma individual e levaranse a cabo as
actuacions pertinentes para dita adquisicion das linguas.

i) Grupos de adaptacion da competencia curricular

Esta medida estara dirixida ao alumnado procedente do estranxeiro que presente un desfase
curricular de dous ou mais cursos con respecto ao que lle corresponderia pola sua idade. Son
agrupamentos flexibles que tefen por finalidade, a través dunha atencion individualizada, o
progreso na competencia curricular, de xeito que posibiliten a plena incorporacién nas actividades
de aprendizaxe pertencentes ao curso no que se atope escolarizado o alumno ou alumna.

Neste momento non temos ningun alumno nestas circunstancias.

En canto Exenciéon da Segunda Lingua Estranxeira, contamos este ano con 8 alumnos de 1°

de ESO e 13 alumnos de 2° de ESO aos que se lle aplica esta medida.

Este ano, ao igual que o pasado curso foinos concedido o programa ARCO co obxecto de

favorecer a participacion do alumnado no grupo-clase e a consecucion do seu maximo
desenvolvemento emocional, intelectual, social e profesional a través das seguintes linas de

actuacion:

e LINA 1, dirixida a alumnado de 4°, 5° e 6° de educacion primaria.
e LINA 3, dirixida a alumnado de 4° ESO.

Os obextivos deste programa son os seguintes.

» Apoiar o alumnado para a mellora do rendemento académico.

» Mellorar o éxito escolar e previr o abandono educativo temperan do alumnado que cursa
as ensinanzas obrigatorias.

» Xerar un clima de aprendizaxe que favoreza o traballo en equipo, cooperativo e/ou por
proxectos.

» Disminuir as barreiras de aprendizaxe que dificultan superar e acadar os obxectivos do seu
nivel educativo.

» Xerar contornas de aprendizaxe que favorezan a interaccién, o traballo colaborativo e a
aplicacion de metodoloxias participativas que melloren o desenvolvemento das
competencias clave do alumnado.

Desenvolver modelos curriculares mais competenciais, interdisciplinares e participativos.

Impulsar a aplicacion de cambios organizativos e metodoloxicos que permitan o
seguimento personalizado das suas competencias.

7. Determinacidn dos criterios para a organizacion e distribucion dos
recursos e a aplicacion das medidas propostas.

- As medidas de atencion a diversidade organizaranse dentro do horario xeral do CPI ou, cando
este permaneza aberto, a través do uso flexible dos recursos persoais, dos espazos e dos medios
dispofiibles. A planificacion concreta das mesmas e a realizacion das actividades de apoio e
reforzo correspondentes dependera do tipo de medida e as condicidns que se establezan neste

plan para aplicalas.

- A aplicacién, organizacién e distribucion das medidas propostas dependera, por tanto, en
primeiro lugar da dispofibilidade de recursos persoais (profesorado con horario suficiente nos

departamentos correspondentes), de espazos adecuados e aulas libres no caso das medidas de



caracter grupal, e, nalguns casos, da posibilidade de contar con recursos materiais e medios

audiovisuais e tecnoloxicos apropiados.

- Tamén dependera do tipo de dificultades e necesidades que se detecten ao inicio de cada curso
e da valoracién do tipo de medidas mais axeitadas para atendelas. No caso de propofier medidas
de caracter organizativo que supofian a formacion de grupos, dependera de que exista un numero

de alumnado suficiente cun perfil apropiado para pofielas en practica e profesorado.

- Flexibilidade curricular e organizativa na aplicacion das medidas, tanto ordinarias como
extraordinarias, cando se detecten novas necesidades educativas en calquera momento do curso
para favorecer o acceso ao curriculo de todo o alumnado mediante a organizacion adecuada dos

elementos materiais, e dos recursos persoais e materiais do centro.

- A aplicacion dalgunhas medidas ordinarias, e todas as extraordinarias, desenvolveranse con
alumnado informado polos profesionais de orientacién, e/ou polos equipos docentes nas
avaliaciéns. En calquera caso, cada medida ten o seu protocolo especifico e regulado para

determinar a sua aplicacion a un alumno/a ou a un grupo de alumnos/as.

- A maioria das medidas de caracter ordinario pode desenvolvelas o profesorado na sua aula
informando simplemente ao titor/a e as familias, seguindo os criterios establecidos nos

departamentos correspondentes e neste Plan de Atencién a Diversidade.

- Priorizar as medidas de caracter organizativo (desdobres, agrupamentos, grupos de reforzo e
recuperaciéon de pendentes) asi como os apoios individualizados en Educacion Primaria e nos
primeiros cursos de ESO. A atenciéon tempera segue a ser obxectivo determinante do

departamento.

- A finalidade dunha gran parte das medidas de apoio educativo sera reforzar as materias de
caracter instrumental (linguas e matematicas) incidindo na consecucién e dominio das

competencias basicas das mesmas.

Tamén,no que respecta a organizacidén e distribucidn dos recursos a hora de aplicar as medidas
anteriormente propostas determinaranse as seguintes prioridades:
1. Alumnado con necesidades especificas de apoio educativo e alumnado procedente do
estranxeiro
Alumnado con dificultades xeneralizadas de aprendizaxe
Alumnado en risco de fracaso escolar
Alumnado de 1° e 2° da ESO



Os recursos cos que contamos para levar a cabo este Plan de Atencion a diversidade son:

Recursos humanos:
- Equipo directivo.
- Xefaturas de Estudos.
- Equipo docente.
- Departamento de Orientacion:
e Orientadora con licenciatura en Pedagoxia.
e 3 mestras especialistas en Pedagoxia Terapéutica (1 en Educacién Primaria e 2
na ESO).
e 1 mestra especialista en Audicidon e Linguaxe que temos compartida con outros
centros.
- Coidadora.
- Titores e titoras.
- Equipo de Orientacion Especifico.
- Servizos Sociais do Concello.
- Servizos médicos e sanitarios.

Recursos materiais:

¢ Aulas de Pedagoxia Terapéutica

e Material especifico para alumnado con patoloxias

e Ordenadores adaptados e programa para Disléxicos
¢ Unidades didacticas en pdf e libros dixitais.

e Material diverso do Departamento de Orientacion

e En xeral, recursos e instalacions para o uso de todo o alumnado dispoiiibles: aulas, aulas

de informatica, laboratorios, departamentos, etc.

A disporibilidade dos recursos humanos e materiais estara condicionada pola organizacion
académica do centro. O profesorado podera completar o seu horario con medidas de atencién a

diversidade para o alumnado que asi o precise.

A mais, para levar a cabo calquera intervencion, “esta ten que vir precedida dunha solicitude
escrita procedente dos ambitos escolar ou familiar, sequndo o modelo que o Departamento de
Orientacion do centro tefia establecido no Plan xeral de atenciéon a diversidade” (Protocolo de

prevencion, deteccion e intervencion do risco suicida no ambito educativo, 2017).

8. Mecanismos de coordinacion e colaboracion internos asi como outras
etapas educativas e cos centros adscritos.

v COORDINACION INTERNA:

— Para asegurar un desenvolvemento adecuado das actividades de reforzo e apoio é

necesario establecer unha coordinacion entre o profesorado que imparte estes reforzos e



o profesorado das materias, especialmente das instrumentais.

Os departamentos determinaran as directrices que rexeran esta coordinacién co obxecto
de lograr a conexion e continuidade entre o traballo que se realiza na aula e o que se
realiza nos reforzos e apoios, asi como 0 seu peso na avaliacion da materia.

A orientadora mantera unha reunion quincenal cos titores/as de cada nivel de Primaria e da
ESO e coas xefas de estudos, incluida nos horarios, para coordinar as actuacions da titoria
e para realizar un seguimento do alumnado con necesidades educativas de diversa indole.
As especialistas de PT e AL reunense coa orientadora todas as semanas, para realizar o
seguimento e valoracién do alumnado que recibe atencién especifica na aula ordinaria e
de apoio por estas especialistas.

Os profesores/as que imparten os ambitos linguistico-social e cientifico-técnico nos
Programas de mellora reunense quincenalmente co orientador e coa xefa de estudos para
realizar un seguimento da evolucion do alumnado destes grupos.

Reuniéns da CCP (Comision de Coordinacién Pedagoxica).

Reunions de avaliacion e reunions dos equipos docentes de determinados grupos
convocados pola direccion do centro.

Reuniéns informais dos compofientes do departamento de orientacion con xefes/as
doutros departamentos, ou con profesorado en xeral que aplica, ou non, calquera medida
atencion a diversidade, para asesorar ou recoller informacion sobre a evolucion do
alumnado concreto.

Xuntanzas de nivel, Reunions de equipo docente, Informes do alumnado...

COORDINACION CON OUTROS CENTROS ONDE PROCEDE O ALUMNADO:

O departamento de Orientacidn realiza a coordinacion preceptiva cos departamentos de
orientacion dos centros onde proceden a maioria do alumnado que se matricula por
primeira vez no noso centro. Os responsables de orientacion dos centros de primaria
acoden, coma minimo, a tres reuniéns anuais do departamento de orientacién ao noso CPI
para asegurar a coordinacion, a coherencia e o traspaso de informacion.

Reunidns de coordinacion entre etapas.

Ao longo do curso terase unha reunién de coordinacion ao trimestre, na que se acordaran
aspectos de traballo comuns entre as etapas de ESO e Primaria nos que facer un maior
fincapé durante o curso.

Reunién ao remate do curso escolar coa finalidade de recoller informacion do alumnado
que previsiblemente se vai incorporar ao CPlpara facilitar a continuidade na progresién da
accién educativa, integrar a todos os alumnos no seu novo grupo e na dindmica do centro

e conseguir dar respostas axeitadas ao alumnado que poida requirir dun apoio especial.



— Xornada de portas abertas. No 3° trimestre o alumnado procedente doutros centros visitara
as instalacions do CPI nunha xornada de portas abertas. Nesta xornada, na que seran
recibidos polo equipo directivo e, no seu caso, pola xefatura do departamento de
orientacion, faran un percorrido polo CPI no que cofieceran as distintas dependencias do

centro, profesorado e companeiras e companeiros dos vindeiros cursos.

v COORDINACION COAS FAMILIAS E AXENTES EXTERNOS:

— Pola sua parte dende o departamento de orientacion establecerase un horario semanal de
atencion a pais/nais (prescriptivo por lei no horario) ou titores legais no que estes poderan
solicitar asesoramento, informacion etc.

— Asi mesmo, informarase aos pais/nais ou titores legais de aquelas medidas de atencién a
diversidade nas que participe o seu fillo/a e solicitaraselle autorizacién cando esta sexa
necesaria. Tamén se lles mantera informados da evolucion do alumno con respecto as
mesmas.

— Manterase unha estreita colaboracién cos Servizos Sociais do Concello e outras
institucions do entorno, nos casos de alumnado con unha casuistica familiar-social
desfavorable.

— Solicitaremos a intervencion do Equipo de Orientacién Especifico de Pontevedra cando
sexa preciso asesoramento e/ou intervencion en aspectos psicopedagoxicos especificos
e /ou cuestidns sociais ou mesmo familiares dun alumno cando estas tefian incidencia no

ambito educativo.

9. Procesos de seguimento, avaliacion e mellora do plan.

O seguimento deste plan sera continuo e realizarase en diversos niveis coma son as reuniéons de
coordinacion d@s titor@s de Educacién Primaria e a ESO coa orientadora e as xefas de estudos
das duas Etapas. Tamén nas xuntanzas da orientadora coas profesoras de apoio ou nas reunions
periddicas da orientadora cos profesores/as que imparten os ambitos no grupo de PMAR. Por
suposto, nas avaliacions preceptivas: avaliacion inicial, nas tres avaliacions ordinarias do curso e
na reunién da avaliacion extraordinaria de setembro e nas reunidons que convoquen as xefaturas
de estudos co profesorado dun alumno/a ou grupo determinado co obxectivo de establecer
criterios e pautas de actuacidn respecto as necesidades educativas dese alumnado para tomar,

se fose o caso, decisidns sobre medidas de atencion.

Tamén, a xefa do departamento de orientacion realiza a memoria final do curso incluindo a
valoracion global das medidas de atencién & diversidade aplicadas o os seus resultados e a
direccion do centro, cos aportes e achegas dos diversos departamentos, realiza a valoracion

global do desenvolvemento dos distintos plans no Plan anual de centro.



Os criterios de avaliacidn para determinar a calidade do plan, que teremos en conta seran,

entre outros, os seguintes:

Coherencia do plan coas necesidades do centro.
Desenvolvemento das competencias basicas.
Grao de implicacion e cooperaciéon dos responsables no desenvolvemento do plan.

A concordancia entre obxectivos e actividades. O grao de consecuciéon dos obxectivos
propostos.

A variedade e innovacion de actividades propostas.
A eficacia metodoldxica. A conciliacion da temporalizacion.
A adecuacion dos recursos humanos, didacticos e espaciais.

A implicacion e o nivel de colaboracién e participacion dos distintos sectores da
comunidade educativa.

A satisfaccion das familias, profesorado e o alumnado.

Ao final de curso, como xa se mencionou, realizarase unha memoria na que se recolleran, polo

menos, O seguintes aspectos:

1.

3.

Modificacions introducidas no proceso de desenvolvemento do plan e cambio, se procede,

na realidade educativa.

Valoracion do grao de consecucion dos obxectivos establecidos no plan, asi como a

implicacién e participacion dos diferentes profesionais que colaboren neste.

Conclusions e propostas concretas de mellora.

A memoria sera redactada pola xefa do departamento de orientacion e incorporarase @ memoria

anual do centro.

Xefatura do Departamento de Orientacion:
Asdo:

M? Inmaculada Cao Gulias.
O Rosal, Outubro 2020.



ANEXO |

AUTORIZACION DE VALORACION /AVALIACION PSICOPEDAGOXICA

solicito a realizacién da Avaliacion Psicopedagoxica por parte do Departamento de Orientacion,
coa finalidade de realizar unha nova valoraciébn que permita identificar as suas posibles
necesidades educativas e darlle a resposta mais axeitada para garantir o mellor desenvolvemento

das suas capacidades.

EnORosal,a............... e do 20



ANEXO II

AUTORIZACION DE VALORACION /AVALIACION PSICOPEDAGOXICA

autorizo a realizacion da Avaliacion Psicopedagoxica por parte do Departamento de Orientacion,
coa finalidade de realizar unha nova valoracion que permita identificar as suas posibles
necesidades educativas e darlle a resposta mais axeitada para garantir o mellor desenvolvemento

das suas capacidades.

EnORosal,a................ de.ii do 20

Asdo.:

